
安在本兵則九邊安乃召囘部

八月征倭總督胡宗憲與都御史李遂命劉顯率銃卒殱

江北倭于劉家庄初江北軍士慮顯攘其成功嘖有煩言

李都憲檄江北軍悉屈顯節制遂得奏捷

總兵劉漢破虜于豐州豐州在大同右衛邊外由王城舊

城而北經二黑河一黃河歷三百里崇山環合水草豐美

叛人丘富趙全李自馨居之築城建墩搆宫殿甚宏麗開

良田數千頃接東勝川號曰阪升富等敎虜入寇製鉤杆

攻城具時俺答徙大靑山口外避暑惟富等不徙總兵劉

漢與廵撫李文進謀部分參將王孟夏麻彔等五十三人

率銃卒三千馳進漢與趙奇以重兵分三哨營于玉林隘

爲後繼孟夏等贏粮疾馳昧爽鼓譟奪擊斬首八十三級

生擒七十六人焚其營　餘衆奔匿時富隨虜北徙趙全

匿墩上虜騎大至我兵引退還渡黑河虜追騎至且戰且

却分哨迭戰還與大兵會翌日入邊往返凡五日總督葛

縉以聞帝大悅亟加陞賞

○福建廵按樊獻科言近歲軍興募集武勇四方無賴子

弟每以投兵報效爲名所至騷擾今廣浙閩俱有海警宜

以三省兵應募者悉遣還原藉收爲鄕兵卽以客兵粮餉

養贍不惟客兵免遠調之勞而各地方且獲鄕兵之利計

--

無便于此者從之

十一月詔以朱熹原籍婺源縣子孫朱墅世襲五經博士

○先是倭寇蘇州城門閉避倭者聚哭不得入同知任環

按劍開門全活萬數前後擊敗斬俘甚衆尋擢參政矢志

滅倭以母喪歸卒至是以科臣徐師曾請贈光祿卿廕子

千户有司建祠祀之

庚申〈嘉靖三十九年〉

正月嚴嵩令都御史鄢𢡟卿總理天下鹽政騷動海內

二月原任中允郭希顏上安儲疏內有建帝立儲四字

上以立子爲儲帝誰可建者命各科集議禮科藍璧等擬

妖言律就江西決之傳首天下

　〈攴大綸曰郭公髫年有至性下筆慨數千言余大父官江右見其入試方十三齡而七篇小就不加點竄盖天〉

　〈才也以直道忤時勤遭顚躓晚年一疏理𨄍辭贍有賈長沙風乃不得保首領矧望前浠哉君子于是思剸刅〉

　〈賊嵩之慶矣〉

大同總兵劉漢督兵自鎮河口出塞搗虜帳于灰河斬首

二十八級奪高駝一百七十餘隻是時虜聚喜峯口外窺

犯薊鎮漢乘虛攻其巢穴以牽制之虜果狼狽西顧自多

事來我兵積懦虜嘗留巢並塞無一敢問之者至是漢倡

爲之自後各鎮往往乘閒出勦虜始有戒心徙遠其幕○

倭劫潮州等處○虜攻陷𨖚東廣寧中前所城殺千户二

